Fundur í Rótarýklúbbi Hafnarfjarðar þann 20. maí 2021 kl. 12.15
Þetta er fundur nr. 28  á starfsárinu og 3591 frá stofnun.
Mættir voru 30 félagar sem gerir 45% mætingu.
Fundurinn er á vegum landgræðslunefndar, formaður hennar er Zophanías Þorkell Sigurðsson. 
Söngstjóri valdi lagið: Nú er sumar.
Sigríður Kristín forseta setti fundinn. Hún sagði frá að nú er fyrsti fundur klúbbsins haldin í nýju húsnæði sem er salur hjá Rauða krossinum. Þá minntust félagar Trausta Ó Lárussonar sem lést nýlega. 
Afmælisbarn til næsta fundar er Haraldur Reynir Jónsson.  
3ja mín. erindi er í höndum Jóhannesar Einarssonar. Hann fjallaði um ljóðabókina Illgresi eftir Örn Arnarsson og fór með eitt kvæði úr henni. 
Fyrirlesari dagsins er Ása Jóhannsdóttir garðyrkjufræðingur. Hún ræddi um tré í víðum skilningi. Hún sagði frá og sýndi myndir af elsta tré í heimi og svo elsta tré á Íslandi sem er silfurreynir. Þá sagði hún frá því hverju þrjóskir garðyrkjufræðingar eru að standa í þessu í veðurfari eins og hér á landi. Ræddi um vorhretið 1963 þegar hitinn fór úr 7 stigum í mínus 12 á innan við sólarhring. Mikið af trjám sem drápust. Í kjölfarið hafa komið fleiri áföll tengd ýmsum sjúkdómum í trjám s.s. sveppir en við því er ekkert að gera, álmsýki, birkikemba og fleira. Loks ræddi hún um gagnsemi trjáa en þau eru falleg og gefa gleði, laða til sín fugla o.fl. Sum tré eru hins vegar hættuleg t.d. gullregn og ber af sumum trjám. Afurðir trjáa eru ýmsar, ekki bara eldiviður. Áður fyrr notað í ýmis búsáhöld og svo mikið gert að listaverkum. Stradivarius fiðlur eru gerðar úr viði en það sem hann gerði öðruvísi er að nota s.k. moonwood sem þýðir að tréð var fellt á vaxandi tungli en þá kemur annað hljóð. 
Ása sagði frá því að flugvél Wright bræðra var gerð úr birkigreni en það er mjög sterkt efni. 
Að þessu loknu svaraði Ása fyrirspurnum.

